
Lord Dattatreya’s Secret of Yoga

యోగరహస్యం శ్రీదత్తాత్రేయవిరచితమ్ 

యోగాధ్యాయః
జ్ఞానపూర్వో  వియోగోయోః జ్ఞానేన  సహయోగినః ।
సా ముక్తిర్బ్రహ్మణా చ ఐక్యమనైక్యం  ప్రాకృతైర్గుణైః     ॥ ౧.౧॥
ముక్తిర్యోగాత్తథాయోగః సమ్యగ్జ్ఞానాన్మహీపతే  ।
జ్ఞానం  దుఃఖోద్భవం దుఃఖం మమతాసక్తచేతసామ్ ॥ ౧.౨॥
తస్మాత్సఙ్గం  ప్రయత్నేన  ముముక్షుః సన్త్యజేన్నరః ।
సఙ్గాభావే  మమేత్యస్యాః ఖ్యాతేర్హాబిః  ప్రజాయతే  ॥ ౧.౩॥
నిర్మమత్వం సుఖాయైవ  వైరాగ్యాద్దోషదర్శనమ్   ।
జ్ఞానాదేవ  చ వైరాగ్యం  జ్ఞానం  వైరాగ్యపూర్వకమ్  ॥ ౧.౪॥
తద్గృహం  యత్ర వసతిస్తద్భోజ్యం యేన జీవతి ।
యన్ముక్తయే తదేవోక్తం జ్ఞానమజ్ఞానమన్యథా   ॥ ౧.౫॥
ఉపభోగేన పుణ్యానామపుణ్యానాఞ్చ పార్థివ  ।
కర్త్తవ్యానాఞ్చ నిత్యానామకామకరణాత్తథా ॥ ౧.౬॥
అసఞ్చయాదపూర్వస్య క్షయాత్పూర్వార్జ్జితస్య  చ ।
కర్మణో బన్ధమాప్నోతి  శరీరం న పునః పునః ॥ ౧.౭॥
ఏతత్తే కథితం రాజన్యోగం చేమం నిబోధ మే ।
యం ప్రాప్య  బ్రహ్మణో యోగీ శాశ్వతాన్నాన్యతాం వ్రజేత్  ॥ ౧.౮॥
ప్రాగేవాత్మాత్మనా  జేయోయోగినాం స హి దుర్జయః  ।
కుర్వీత తజ్జయే  యత్నం తస్యోపాయం శ‍ృణుస్వ మే ॥ ౧.౯॥
ప్రాణాయామైర్దహేద్దోషాన్ధారణాభిః      చ కిల్విషమ్ ।
ప్రత్యాహారేణ  విషయాన్ధ్యానేనానీశ్వరాఙ్గుణాన్   ॥ ౧.౧౦॥
యథా పర్వతధాతూనాం దోషాః దహ్యన్తి ధామ్యతామ్ ।
తథేన్ద్రియకృతా  దోషాః దహ్యన్తే ప్రాణనిగ్రహాత్   ॥ ౧.౧౧॥

1



యోగరహస్యం శ్రీదత్తాత్రేయవిరచితమ్ 

ప్రథమం  సాధనం కుర్యాత్ప్రాణాయామస్యయోగవిత్ ।
ప్రాణాపాననిరోధస్తు  ప్రాణాయామ  ఉదాహృతః ॥ ౧.౧౨॥
లఘుమధ్యోత్తరీయాఖ్యః ప్రాణాయామస్త్రిధోదితః   ।
తస్య ప్రమాణం  వక్ష్యామి తదలర్క శ‍ృనుష్వ మే ॥ ౧.౧౩॥
లఘుః ద్వాదశమాత్రస్తు  ద్విగుణః స తు మధ్యమః ।
త్రిగుణాభిస్తు  మాత్రాభిః  ఉత్తమః పరికీర్తితః ॥ ౧.౧౪॥
నిమేషోన్మేషణో మాత్రాకాలో  లఘ్వక్షరస్తథా ।
ప్రాణాయామస్య  సంఖ్యార్థం  స్మృతో ద్వాదశమాత్రికః  ॥ ౧.౧౫॥
ప్రథమేన  జయేత్స్వేదమ్మధ్యమేన చ వేపథుమ్ ।
విషాదం హి తృతీయేన జయేద్దోషాననుక్రమాత్   ॥ ౧.౧౬॥
మృదుత్వం సేవ్యమానస్తు సింహశార్దూలకుఞ్జరాః   ।
యథాయాన్తి తథా ప్రాణో  వశ్యో భవతియోగినః ॥ ౧.౧౭॥
వశ్యం నత్తం యథేచ్ఛాతో నాగం నయతి హస్తిపః ।
తథైవ  యోగీ స్వచ్ఛన్దః  ప్రాణం  నయతి సాధితమ్ ॥ ౧.౧౮॥
యథా హి సాధితః సింహో మృగాన్ హస్తి న మానవాన్ ।
తద్వన్నిషిద్ధపవనః  కిల్విషం న నృణాః తనుమ్ ॥ ౧.౧౯॥
తస్మాద్యుక్తః సదాయోగీ ప్రాణాయామపరో  భవేత్ ।
శ్రూయతాం  ముక్తిఫలద తస్యావస్థాచతుష్టయమ్   ॥ ౧.౨౦॥
ధవస్తిః ప్రాప్తిః   తథా సంవిత్ప్రసాదశ్చ మహీపతే ।
స్వరుపం శ‍ృణు చైతేషాం  కథ్యమానమనుక్రమాత్  ॥ ౧.౨౧॥
కర్మణామిష్టదుష్టానాం   జాయతే ఫలసంక్షయః ।
చేతసో అపకషాయత్వ యత్ర సా ధవస్తిరచ్యతే ॥ ౧.౨౨॥
ఐహికాముష్మికాన్ కామాన్ లోభమోహాత్మకాన్ స్వయమ్ ।
నిరుధ్యాస్తే యదాయోగీ ప్రాప్తిః  సా సార్వకాలికీ ॥ ౧.౨౩॥
అతీతానాగతానర్థాన్విప్రకృష్టతిరోహితాన్    ।
విజానాతీన్దుసూర్యర్క్షగ్రహాణాం    జ్ఞానసమ్పదా  ॥ ౧.౨౪॥
తుల్యప్రభావస్తు  సదాయోగీ ప్రాప్నోతి  సమ్పదమ్ ।

తదా సంవిదితి ఖ్యాతా ప్రాణాయామస్య  సంస్థితిః  ॥ ౧.౨౫॥
యాన్తి ప్రసాదం  యేనాస్య మనః పఞ్చ చ బాయవః ।
ఇన్ద్రియానీన్ద్రియార్థాశ్చ    స ప్రసాద్  ఇతి స్మృతః ॥ ౧.౨౬॥
శ‍ృణూస్వ చ మహీపాల ప్రాణాయామస్య  లక్షణమ్ ।
యుఞ్జతశ్చ  సదాయోగంయాదృగ్విహితమాసనమ్ ॥ ౧.౨౭॥
పద్మర్ద్ధాసనం  చాపి తథా స్వస్తికమాసనమ్ ।
ఆస్థాయ యోగం యుఞ్జీత  కృత్వా చ ప్రణవం  హృది ॥ ౧.౨౮॥
సమః సమాసనో భూత్వా సంహృత్య చరణావూభౌ ।
సంవృతాస్యః తథైవోరు  సమ్యగ్విష్టభ్య  చాగ్రతః  ॥ ౧.౨౯॥
పాష్ణిభ్యాం  లిఙ్గవృషణావస్పృశన్ప్రయతః  స్థితః  ।
కిఞ్చిదునమితశిరా దన్తైః  దన్తాన్న సంస్పృశేత్ ॥ ౧.౩౦॥
సమ్పశ్యన్నాసికాగ్రం  స్వం దిశశ్చానవలోకయన్ ।
రజసా తమసౌ వృత్తిం సత్త్వేన  రజసస్తథా ।
స ఆద్య నిర్మలే తత్త్వే స్థితో  యుఞ్జీత  యోగవిత్ ॥ ౧.౩౧॥
ఇన్ద్రియాణీన్ద్రియార్థేభ్యః    ప్రాణాదీన్మన  ఏవ చ ।
నిగృహ్య సమవాయేన ప్రత్యాహారముపక్రమేత్   ॥ ౧.౩౨॥
యస్తు ప్రత్యాహరేత్కామాన్సర్వాఙ్గానీవ   కచ్ఛపః ।
సదాత్మరతిరేకస్థః  పశ్యత్యాత్మానమాత్మని ॥ ౧.౩౩॥
స బాహ్యాభ్యన్తరం శౌచం నిపాద్యాకణ్ఠనాభితః  ।
పూరయిత్వా బుధో దేహం ప్రత్యాహారముపక్రమేత్   ॥ ౧.౩౪॥
తథా వై యోగయుక్తస్య యోగినో నియతాత్మనః ।
సర్వే దోషాః ప్రణశ్యన్తి   స్వస్థశ్చైవోపజాయతే   ॥ ౧.౩౫॥
వీక్షతే చ పరం బ్రహ్మ  ప్రాకృతాంశ్చ  గుణాన్పృథక్ ।
వ్యోమాదిపరమాణుఞ్చ తథాత్మానమకల్మషమ్ ॥ ౧.౩౬॥
ఇత్థం  యోగీ యతాహారః ప్రాణాయామపరాయణః  ।
జితాం జితాం శనైర్భూమిమారోహేత  యథా గృహమ్ ॥ ౧.౩౭॥
దోషాన్వ్యాధీంస్తథా మోహమాక్రాన్తా  భూరనిర్జితా  ।

వివర్ధయతి  నారోహేత్తస్మాద్భూమిమనిర్జితామ్  ॥ ౧.౩౮॥
ప్రాణానాముపసంరోధాత్ప్రాణాయామ  ఇతి స్మృతః ।
ధారణేత్యువ్యతే చేయం ధార్య్యతే యన్మనో యయా ॥ ౧.౩౯॥
శబ్దాదిభ్యః  ప్రవృత్తాని  యదక్షాణి యతాత్మభిః ।
ప్రత్యాహ్రియన్తే  యోగేన ప్రత్యాహారస్తతః  స్మృతః ॥ ౧.౪౦॥
ఉపాయశ్చాత్ర కథితోయోగిభిః పరమర్షిభిః  ।
యేన బ్యాధ్యాదయో దోషా న జాయన్తే హియోగినః ॥ ౧.౪౧॥
యథా తోయార్థినస్తోయం  యన్త్రనాలాదిభిః  శనైః  ।
ఆపిబేయూస్తథా వాయుం పిబేద్యోగీ జితశ్రమః  ॥ ౧.౪౨॥
ప్రాణ్నాభ్యాం  హృదయే చాత్ర తృతీయే చ తథోరసి ।
కణ్ఠే ముఖే నాసికాగ్రే నేత్రభ్రుమధ్యమూర్ద్ధసు    ॥ ౧.౪౩॥
కిఞ్చ తస్మాత్పరస్మింశ్చ ధారణా పరమా స్మృతా ।
దశైతా  ధారణాః ప్రాప్య  ప్రాప్నోత్యక్షరసామ్యతామ్  ॥ ౧.౪౪॥
తస్య నో జాయతే మృత్యుర్న జరాన చ వై క్లమః  ।
న శ్రాన్తిరవసాదోత్థ   తురీయే సతతం స్థితిః  ॥ ౧.౪౫॥
ఇయం వై యోగభూమిః స్యాత్ సప్తైవ  పరికీర్త్తితః ।
యత్ర స్థితే  బ్రహ్మస్థితిం   లభతే నాత్ర సంశయః ॥ ౧.౪౬॥
నాధ్మాతః క్షూధితః శ్రాన్తో  న చ వ్యాకులచేతనః ।
యుఞ్జీత యోగం రాజేన్ద్ర !యోగీ సిద్ధ్యర్థమాదృతః   ॥ ౧.౪౭॥
నాతిశీతే న చోణ్షే వై న ద్వన్ద్వేనానిలాత్మకే  ।
కాలేస్వేతేషుయుఞ్జీత  నయోగం ధ్యానతత్పరః ॥ ౧.౪౮॥
సశబ్దాగ్నిజలాభ్యాసే  జీర్ణగోష్ఠే  చతుష్పథే ।
శుష్కపర్ణచయే  నద్యాం శ్మశానే ససరీసృపే ॥ ౧.౪౯॥
సభయే కూపతీరే వా చైత్యవల్మీకసంచయే  ।
దేషేష్వేతేషు తత్త్వజ్ఞో యోగాబ్యాసం వివర్జయేత్  ॥ ౧.౫౦॥
సత్త్వస్యానుపపత్తౌ చ దేశకాలం వివర్జయేత్  ।
నాసతో దర్శనం యోగే తస్మాత్తత్పరివర్జయేత్  ॥ ౧.౫౧॥

దృళ్హతా  చిత్తశుద్ధిశ్చ  జయతే నాత్ర సంశయః ।
స్థానకాలప్రభావేణ   నిశ్చయం విద్ధి భూమిప ।
తన్మయస్య కుతశ్చిన్తా దేశకాలమయీ తథా ॥ ౧.౫౨॥
దేశానితాననాదృత్య మూళ్హత్వాద్యో  యునక్తి వై ।
విఘ్నాయ తస్య వై దోషా జాయన్తే తన్నిబోధ మే ॥ ౧.౫౩॥
భాధిర్యం జళతా లోపః స్మృతేర్మూకత్త్వమాన్ధతా  ।
జ్వరశ్చ జాయతే సద్యస్తత్తదజ్ఞానయోగినః   ॥ ౧.౫౪॥
ప్రమాదాద్యోగినో  దోషా యద్యేతే స్యుశ్చికిత్సితమ్ ।
తేషాం నాశాయ కర్త్తవ్యం యోగినాం తన్నిబోధ మే ॥ ౧.౫౫॥
స్నిగ్ధాం  యవాగూమత్యుష్ణాం  భుక్త్వా తత్రైవ  ధారయేత్ ।
వాతగుల్మప్రశాన్త్యర్థముదావర్త్తే   తథోదరే ॥ ౧.౫౬॥
యబాగూం వాపి పవనం వాయుగ్రన్థిం   ప్రతిక్షిపేత్  ।
తద్వత్ కల్పే మహాశైలం  స్థిరం  మనస్ ధారయేత్ ॥ ౧.౫౭॥
విఘాతే వచనో వాచం వాధిర్య్యం శ్రవణేన్ద్రియమ్   ।
యథైవామ్రఫలం   ధ్యాయేత్తృష్ణార్త్తో   రసనేన్ద్రియే  ॥ ౧.౫౮॥
యస్మిన్ యస్మిన్ రుజా దేహే తస్మింస్తదుపకారిణీమ్ ।
ధారయేద్ధారణాముష్ణే  శీతాం శీతే చ దాహినీమ్ ॥ ౧.౫౯॥
కీలం శిరసి సంస్థాప్య  కాష్థం  కాష్ఠేన  తాడయేత్ ।
లుప్తస్మృతేః స్మృతిః సద్యోయోగినస్తేన జాయతే ॥ ౧.౬౦॥
ద్యావాపృథివ్యౌ వాయ్వగ్నీ వ్యాపినావపి ధారయేత్ ।
అమానుషాత్సస్త్వజాద్వా వాధాస్త్వేతాశ్చికిత్సితాః ॥ ౧.౬౧॥
అమానుయం సత్త్వమన్తర్యోగినం ప్రవిశేద్యది  ।
వాయ్వగ్నిధారణేనైనం  దేహసంస్థం  వినిర్ద్దహేత  ॥ ౧.౬౨॥
ఏవం సర్వాత్మనా రక్షా కార్య్యా యోగవిదా నృప!।
ధర్మార్థకామమోక్షాణాం  శరీరం సాధనం యతః ॥ ౧.౬౩॥
ప్రవృత్తిలక్షణాఖ్యానాదేయాగినో   విస్మయాత్ తథా ।
విజ్ఞానం  విలయంయాతి తస్మాద్గోప్యాః  ప్రవృత్తయః   ॥ ౧.౬౪॥

అలోల్యమారోగ్యమనిష్ఠురత్వం  గన్ధః  శుభోమూత్రపురీషమల్పమ్  ।
కాన్తిః ప్రసాదః  స్వాసౌమ్యతా చయోగప్రవృత్తేః   ప్రథమం  హి చిహుమ్ ॥ ౧.౬౫॥
అనురాగీ జనోయాతి పరోక్షే గుణకీర్త్తనమ్ ।
న బిభ్యతి చ సత్త్వాని సిద్ధేర్లక్షణముత్తమమ్   ॥ ౧.౬౬॥
శీతోష్ణాదిభిరత్యుగ్రైర్యస్య   వాధా న విద్యతే ।
న భీతిమేతి చాన్యభ్యస్తస్య సిద్ధిరుపస్థితా   ॥ ౧.౬౭॥

ఇతియోగాధ్యాయః ॥
యోగసిద్ధిః

ఉపసర్గాః  ప్రవర్త్తన్తే    దృష్టే హ్యాత్మని యోగినః ।
యే తాంస్తే సమ్ప్రవక్ష్యామి సమాసేన నిబోధ మే ॥౨.౧॥
కామ్యాః క్రియాస్తథా  కామాన్ మానుషానభివాజ్ఞతి  ।
స్త్రియో  దానఫలం విద్యాం మాయాం కుప్యం ధనం దివమ్ ॥౨.౨॥
దేవత్వమమరేశత్వం రసాయనచయః క్రియాః  ।
మరుత్ప్రపతనం యఞ్జం  జలాగ్న్యావేశనం తథా ।
శ్రాద్ధానాం   సర్వదానానాం ఫలాని నియమాంస్తథా ॥౨.౩॥
తథోపవాసాత్పూర్త్తాచ్చ దేవతాభ్యర్చ్చనాదపి ।
తేభ్యశ్చేభ్యశ్చ కర్మభ్య ఉపసృష్టోఽభివాఞ్చతి  ॥౨.౪॥
చిత్తమిథం వర్త్తమానం యత్నాదేయాగీ నివర్త్తయేత్ ।
బ్రహ్మసఙ్గి  మనః కుర్వ్వన్నుపసర్గాత్ప్రముచ్యతే  ॥౨.౫॥
ఉపసర్గైర్జితైరేభిరూపసర్గాస్తుతః     పునః ।
యోగినః సమ్ప్రవర్త్తన్తే  సాత్త్వరాజసతామసాః ॥౨.౬॥
ప్రాతిభః  శ్రావణో  దైవో  భ్రమావర్త్తౌ   తథాపరౌ ।
పఞ్చైతే  యోగినాంయోగవిఘ్నాయ కటుకోదయా ॥౨.౭॥
వేదార్థాః  కావ్యశాస్త్రార్థా  విద్యాశిల్పాన్యశేషతః ।
ప్రతిభాన్తి  యదస్త్యేతి ప్రాతిభః  స తుయోగినః ॥౨.౮॥
శబ్దార్థానఖిలాన్   వేత్తి శబ్దం  గృహ్నతి చైవ  యత్ ।
యోజనానాం సహస్రేభ్యః  శ్రావణః  సోఽభిధీయతే ॥౨.౯॥

సమన్తాద్వీక్షతే చాష్టౌ స యదా దేవతోపమః ।
ఉపసర్గం  తమప్యాన్థర్దైవమున్మత్తవద్బుధాః   ॥౨.౧౦॥
భ్రామ్యతే  యన్నిరాలమ్బం సనో దోషేణయోగినః ।
సమస్తాచారవిభ్రంశాద్భ్రమః  స పరికీర్త్తితః ॥౨.౧౧॥
ఆవర్త్త ఇవ తోయస్య జ్ఞానావత్తో  యదాకులః ।
నాశయేచ్చిత్తమావర్త్త ఉపసర్గః  స ఉచ్యతే ॥౨.౧౨॥
ఏతైర్నాశితయోగాస్తు  సకలా దేవయోనయః ।
ఉపసర్గైర్మహాఘోరైరావర్త్తన్తే    పునః పునః ॥౨.౧౩॥
ప్రావృత్య  కన్వలం శుల్కం యోగీ తస్మాన్మనోమయమ్ ।
చిన్తయేత్పరమం బ్రహ్మ  కృత్వా తత్ప్రవణం మనః ॥౨.౧౪॥
యోగయుక్తః సదాయోగీ లఘ్వాహారో జితేన్ద్రియః  ।
సూక్ష్మాస్తు ధారణాః సప్త భూరాద్యామూర్ద్ధ్న  ధారయేత్ ॥౨.౧౫॥
ధరిత్రీం  ధారయేద్యోగీ తత్సౌఖ్యం ప్రతిపద్యతే  ।
ఆత్మానం మన్యతే చోర్వ్విం తద్బన్ధఞ్చ  జహాతి సః ॥౨.౧౬॥
తథైవాప్సురసం  సూక్ష్మం తద్వద్రూపఞ్చ  తేజసి ।
స్పర్శం వాయౌ తథా తద్వద్విభ్రతస్తస్య   ధారణామ్ ।
వ్యోమ్నః సూక్ష్మాం ప్రవృత్తిఞ్చ   శబ్దం  తద్వజ్జహాతి  సః ॥౨.౧౭॥
మనసా సర్వభూతానాం మనస్యావిశతే యదా ।
మానసీం ధారణాం విభ్రన్మనః  సూక్ష్మఞ్చ జాయతే ॥౨.౧౮॥
తద్వద్బుద్ధిమశేషాణాం  సత్త్వానామేత్యయోగవిత్ ।
పరిత్యజతి సమ్ప్రాప్య బుద్ధిసౌక్ష్మ్యమనుతమమ్  ॥౨.౧౯॥
పరిత్యజతి సూక్ష్మాణి సప్త త్వేతానియోగవిత్ ।
సమ్యగ్విజ్ఞాయ యోఽలర్క! తస్యావృత్తిర్న విద్యతే ॥౨.౨౦॥
ఏతాసాం ధారణానన్తు సప్తానాం సౌక్ష్మ్యమాత్మవాన్ ।
దృష్ట్వా  తతః సిద్ధిం  త్యక్త్వా త్యక్త్వా పరం వ్రజేత్  ॥౨.౨౧॥
యస్మిన్ యస్మింశ్చ కురుతే భుతే రాగం మహీపతే!।
తస్మింస్తస్మిన్ సమాసక్తిం సమ్ప్రాప్య స వినశ్యతి ॥౨.౨౨॥
తస్మాద్విదిత్వా సూక్ష్మాణి సంసక్తాని పరస్పరమ్ ।

పరిత్యజతియో దేహీ స పరం ప్రాప్నుయాత్పదమ్  ॥౨.౨౩॥
ఏతాన్యేవ తు సన్ధాయ  సప్త సూక్ష్మాణి పార్థివ  ।
భూతాదీనాం విరాగోఽత్ర సద్భావజ్ఞస్య  ముక్తయే ॥౨.౨౪॥
గద్ధాదిషు  సమాసక్తిం సమ్ప్రాప్య స వినశ్యతి ।
పునరావర్త్తతే భూప! స బ్రహ్మాపరమానుషమ్  ॥౨.౨౫॥
సప్తైతా  ధారణాయోగీ సమతీత్య యదిచ్ఛతి ।
తస్మింస్తస్మింల్లయం  సూక్ష్మే భూతేయాతి నరేశ్వర!॥౨.౨౬॥
దేవానామసురాణాం వా గన్ధర్వ్వోరగరక్షసామ్  ।
దేహేషు లయమాయాతి సఙ్గం  నాప్నోతి చ క్వచిత్ ॥౨.౨౭॥
అణిమా లఘిమా చైవ  మహిమా ప్రాప్తిరేవ  చ ।
ప్రాకామ్యఞ్చ  తథేశిత్వం వశిత్వఞ్చ తథాపరమ్ ॥౨.౨౮॥
యత్ర కామావసాయిత్వం గుణానేతాంస్తథైశ్వరాన్  ।
ప్రాప్నోత్యష్టౌ  నరవ్యాఘ్ర ! పరం నిర్వ్వాణసూచకాన్ ॥౨.౨౯॥
సూక్ష్మాత్ సూక్ష్మతమోఽణీయాన్ శీఘ్రత్వం  లఘిమా గుణః ।
మహిమాఽశేషపూజ్యత్వాత్ ప్రాప్తిర్నాప్రాప్యమస్య    యతః ॥౨.౩౦॥
ప్రాకామ్యస్య  చ వ్యాపిత్వాదీశిత్వఞ్చేశ్వరో యతః ।
వశిత్వాద్వశిమా నామయోగినః సప్తమో గుణః ॥౨.౩౧॥
యత్రేచ్చాస్థానమప్యుక్తం   యత్ర కామావసాయితా ।
త్రైశ్వర్య్యకారణైరేభిర్యోగినః   ప్రోక్తమష్టధా    ॥౨.౩౨॥
ముక్తిసంసూచకం భూప! పరం నిర్వాణమాత్మనః ।
తతో న జాయతే నైవ  వర్ద్ధతే  న వినశ్యతి ॥౨.౩౩॥
నాపి క్షయమవాప్నోతి పరిణామం న గచ్ఛతి ।
ఛేదం క్లేదం  తథా దాహం శోషం భుయాదితో న చ ॥౨.౩౪॥
భుతవర్గాదవాప్నోతి  శబ్దాద్యైర్హ్రియతే    న చ ।
న చాస్య సన్తి శబ్దాద్యాస్తద్భోక్తా  తైర్న  యుజ్యతే ॥౨.౩౫॥
యథా హి కనకం ఖన్తమపద్రవ్యవదగ్నినా  ।
దగ్ధదోషం  ద్వితీయేన ఖన్తేనైక్యం  వ్రజేన్నృప !॥౨.౩౬॥

న విశేషమవాప్నోతి తద్వద్యోగాగ్నినా యతిః ।
నిర్ద్దగ్ధదోషస్తేనైక్యం    ప్రయాతి  బ్రహ్మణా  సహ ॥౨.౩౭॥
యథాగ్నిరగ్నౌ సంక్షిప్తః సమానత్వమనువ్రజేత్  ।
తదాఖ్యస్తన్మయో భుతో న గృహ్యేత విశేషతః ॥౨.౩౮॥
పరేణ బ్రహ్మణా  తద్వత్ ప్రాప్యైక్యం   దగ్ధకిల్విషః  ।
యోగీయాతి పృథగ్భావం న కదాచిన్మహీపతే!॥౨.౩౯॥
యథా జలం జలేనైక్యం  నిక్షిప్తముపగచ్ఛతి ।
తథాత్మా సామ్యమభ్యేతియోగినః పరమాత్మని ॥౨.౪౦॥

ఇతియోగసిద్ధిః  ॥
యోగిచర్య్యా

అలర్క ఉవాచ ।
భగవన్!యోగినశ్చర్య్యం శ్రోతుమిచ్ఛామి  తత్త్వతః ।
బ్రహ్మవర్త్మన్యనుసరన్  యథాయోగీ న సీదతి ॥ ౩.౧॥
దత్తాత్రేయ  ఉవాచ ।
మానాపమానౌయావేతౌ ప్రాప్త్యుద్వేగకరౌ  నృణామ్ ।
తావేవ విపరీతార్థౌ యోగినః సిద్ధికారకౌ  ॥ ౩.౨॥
మానాపమానౌయావేతౌ తావేవాన్థర్విషామృతే  ।
అపమానోఽమృతం తత్ర మానస్తు విషమం విషమ్ ॥ ౩.౩॥
చక్షుఃపూతం న్యసేత్ పాదం వస్త్రపూతం  జలం పిబేత్ ।
సత్యపూతాం వదేద్వాణీం బుద్ధిపూతఞ్చ  చిన్తయేత్ ॥ ౩.౪॥
ఆతిత్యశ్రాద్ధయజ్ఞేషు    దేవయాత్రోత్సవేషు  చ ।
మ్హాజనఞ్చ  సిద్ధ్యర్థం   న గచ్ఛేద్యోగవిత్ క్వచిత్ ॥ ౩.౫॥
వ్యస్తే  విధూమే వ్యఙ్గారే  సర్వస్మిన్ భుక్రవర్జనే   ।
అదేతయోగవిద్భైక్ష్యం  న తు త్రిష్వేవ  నిత్యశః ॥ ౩.౬॥
యథైవమవమన్యన్తే  జనాః పరిభవస్తి చ ।
తథాయుక్తశ్చరేద్యోగీ సతాం వర్త్మ న దూషయన్ ॥ ౩.౭॥
భైక్ష్యం  చరేద్గృహస్థేషు  యాయావరగృహేషు చ ।
శ్రేష్ఠా  తు ప్రథమా  చేతి వృత్తిరస్యోపదృశ్యతే ॥ ౩.౮॥

అథ నిత్యం గృహస్థేషు  శాలీనేషు చరేద్యతిః ।
శ్రద్దధానేషు   దాన్తేషు శ్రోత్రియేషు   మహాత్మసు ॥ ౩.౯॥
అత ఊర్ద్ధం  పునశ్చాపి అదుష్ఠాపతితేషు  చ ।
భైక్ష్యచర్య్యా  వివర్ణేషు  జఘన్యా వృత్తిరిష్యతే ॥ ౩.౧౦॥
భైక్ష్యం  యవాగూం తక్రం  వా పయోయావకమేవ వా ।
ఫలం మూలం ప్రియఙ్గుం   వా కణపిణ్యాకశక్తవః ॥ ౩.౧౧॥
ఇత్యేతే చ శుభాహారాయోగినః సిద్ధికారకాః  ।
తత్ప్రయుఞ్జ్యాన్మునిర్భక్త్యా  పరమేణ సమాధినా ॥ ౩.౧౨॥
అపః పూర్వం సకృత్ ప్రాశ్య  తుష్ణీన్భూత్వా  సమాహితః ।
ప్రాణారేతి  తతస్తస్య ప్రథమా  హ్యాన్థతిః  స్మృతా ॥ ౩.౧౩॥
అపానాయ ద్వితీయా తు సమానాయేతి చాపరా ।
ఉదానాయ చతుర్థీ స్యాత్ వ్యానాయేతి చ పఞ్చమీ ॥ ౩.౧౪॥
ప్రాణాయామైః   పృథక్ కృత్వా శేషం భుఞ్జీత  కామతః ।
అపః పునః సకృత్ ప్రాశ్య  ఆచమ్య హృదయం స్పృశేత్ ॥ ౩.౧౫॥
అస్తేయం బ్రహ్మచర్యఞ్చ  త్యాగోఽలోభస్తథైవ  చ ।
వ్రతాని  పఞ్చ భిక్షుణామహింసాపరమాణి వై ॥ ౩.౧౬॥
అక్రోధో  గురుశుశ్రుషా  శౌచమాహారలాఘవమ్ ।
నిత్యస్వాధ్యాయ ఇత్యేతే నియమాః పఞ్చ కీర్త్తితాః ॥ ౩.౧౭॥
సారభూతముపాసీత జ్ఞానం  యత్ కార్య్యసాధకమ్ ।
జ్ఞానానాం  వ ధా షేయంయోగవిఘ్నకరా హిన్సా ॥ ౩.౧౮॥
ఇదం జ్ఞేయమిదం  జ్ఞేయమితి  యస్తృషితశ్చరేత్ ।
అపి కల్పసహస్రేషు  నైవ  జ్ఞేయమవాప్నుయాత్  ॥ ౩.౧౯॥
త్యక్తసఙ్గో  జితక్రోధో  లఘ్వాహారో జితేన్ద్రియః  ।
విధాయ బుద్ధ్హ్యా  ద్వారాణి మనో ధ్యానే నివేశయేత్ ॥ ౩.౨౦॥
శూన్యేష్వేవావకాశేషు గుహాసు చ వనేషు చ ।
నిత్యయుక్తః సదాయోగీ ధ్యానం సమ్యగుపక్రమేత్  ॥ ౩.౨౧॥

వాగ్దన్తః   కర్మదన్తశ్చ మనోదన్తశ్చ తే త్రయః  ।
యస్మైతే  నియతా దన్తాః స త్రిదన్తీ   మహాయతిః ॥ ౩.౨౨॥
సర్వమాత్మమయం యస్య సదసజ్జగదీదృశమ్  ।
గుణాగుణమయం తస్య కః ప్రియః  కో నృపాప్రియః  ॥ ౩.౨౩॥
విశుద్ధబుద్ధిః   సమలోష్ఠ్రకాఞ్చనః  సమస్తభూతేషు చ తత్సమాహితః ।
స్థానం  పరం శాశ్వతమవ్యఞ్చ పరం హి గత్వా న పునః ప్రజాయతే  ॥ ౩.౨౪॥
వేదాః శ్రేష్ఠాః   సర్వయజ్ఞక్రియాశ్చ   యజ్ఞాజ్జప్యం   జ్ఞానమార్గశ్చ   జప్యాత్ ।
జ్ఞానాద్ధ్యానం   సఙ్గరాగవ్యపేతం  తస్మిన్ప్రాప్తే శాశ్వతస్యోపలబ్ధిః  ॥ ౩.౨౫॥
సమాహితో బ్రహ్మపరోఽప్రమాదీ   శుచిస్తథైకాన్తరతిర్యతేన్ద్రియః   ।
సమాప్నుయాద్యోగమిమం మహాత్మా విముక్తిమాప్నోతి తతః స్వయోగతః ॥ ౩.౨౬॥

